partii naleraqg

30. juli 2020 UKA2020/117

Inatsisartut Suleriaasianni § 36 naapertorlugu apeqquteqaat aallaavigalugu oqallisissiatut siunnersuut una
sagqummiuppara:

Ineqarnerup tassugalu ilanngunnegarsinnaasut ilanngullugit aaqgissuuteqqinnissaannik
pisariqartitsineq pillugu apeqquteqaat aallaavigalugu Inatsisartut oqallinnissaannik siunnersuut.
(Parii Naleraq, Gruppe)

Tunngavilersuut:
Ingerlaavartumik nalilimmik pilersitsinermik qulakkeerinnittumik, aningaasalersuinikkut isumaginnip-
palaartumik aamma pissusitogganiiginnarsimanermik atorunnaarsitsisumik ineqarnikkut aaqqgissuusseq-
ginnissaq avaqqunnegarsinnaanngitsumik pisarigartinnegarpoq, ineriartoqqinnissaq atugarissaarnissarlu
qulakkeerniarlugit.

Ukiorpassuanngortuni Inuit ataasiakkaat namminneq nalilinnik pilersitsinissaannut pigisagalernissaannut
periarfissat killegarsimaqgaat, innuttaasut aningaasalersuinissaminnut periarfissagannginnerat pissutigalugu
imaluunniit aningaasaateqarfinniit mattussisogarsimammat taamaalilluni innuttaasut namminneerlutik
illumik pingisagarlernissaannik periarfissinngitsoorlugit.

Aningaasaqarnikkut Ingerlatsineq pillugu Nalunaarummi! upernaagq saqqummiunneqgartumi takuneqar-
sinnaavoq Namminersorlutik oqgartussat ukiog 2019-imi inissianik attartortitagarpassuarnik sukumiisumik
misissuineq naammassineqgarsimasoq.

Nalilersueqgissaarnerup  takutippaa  pisortat inissiaataanni  attartortakkani iluarsaassinissanut
kinguaattooqqanerit nuna tamakkerlugu ikinnerpaamik 2,6 milliaardit koruuniusut.

Siunertagarluartumillu ganoq iliuuseqgartoqganngippat ukiut ikittuinnaat ingerlaneranni kinguaattoorutit 5 -
7,5 mia. koruunit angullugit annertussuseqaleriaannaapput. Kinguaattoorutillu taakku maannakkut ganoq
iliuuseqarfigineqannginnamik ullut tulleriiaat tamaasa qaffakkiartortinnegarput.

Naalakkersuisullu namminneq oqaatigaat, kinguaattoorutit ullut tamarluinnaasa 0,5 mio.kr.-iniit 1 mio.kr.-
inut gaffariqartartut.

Kinguaattoornerup angummaffiginissaanut ingerlatsineq ukiunit quliniit - ukiut 15-it angullugit ingerlassaaq,
tassanimi iluarsagassarpassuarnnut aningaasarpassuarnik aningasaliinissaq kisimi pissanngimmat, aammali
immikkoortumi tassani piginnaasanik nammassisagarsinnaassutimilu gqaffassaanissaq pisarigarmata.

Naatsorsuutiginegartariqarpog tamatuma inuiagatigiinnut aningaasaqgarnikkut kinguneqarnissaa, aammalu
isumaqgarpoq naatsorsuutigineqgartariagartoq inissianik attartornermut akingitinnegartut.

Inissiap akiata aningaasartuutinut naapertuuttuusarnissaanik siunertagarneq namminermini ajunngilaqg,
kisianni inissianik sanaartornermi aammalu inissianik ingerlatsinermut aningaasartuutaasartut
gaffasippallaarujussuagaat, tamakkuupullu inissianik attartornermi akinut qafassaataanerpaasartut,
Naalakkersuisut aquut assamminnik tigummivaat namminneerlutik ineqarnermut akiliutit ganoq
annernartiginissaat aalajangersernaavaat minnerunngitsumik pissakinnerit akunnattumillu isertitallit
eqgarsaatigalugit.:

- Qanogq ililluta qulakkiissavarput taakku aamma imminnut naapertuuttunik inegartarnissamiunnut
periarfissagarnissaat?
- Qanogq iliorluta sanaartornermi akit gaffassinnerujussuat apparsarsinnaavarput?

Tamakku takutippaat ilumut nunatsinni ineqarnikkut ingerlatsineq pillugu aaqqissuusseqqittariagartugut
innuttaasunut  toqgissisimanarnerusumik  imminullu  akilersinnaanerusumik, kiisalu  politikkikkut
anguniartarigalerparput  nuanatta  aningaasagarniarneranut  isumannaannerusumik inegarnikkut
ingerlatseriaaseqalernisarput.

Makku ilanngullugit ineqarneq pillugu aaqqgissuussseqqginnermi eqqarsaatigineqartarigarput:

- Pisortat inissiaataat iluarsaatissallugit imminut akilersinnaanngitsut tamarmik nuguvillugit
isarterneqartarigarput.

- Pisortat inissiaataat suli ukiorpassuarni atorsinnaasut najugagartunut piumasunut pigisassan-
ngortinneqarnissaat suliarinegassasoq, aammalu piginnittuulersut iluarsaassinissamut aningaa-
salersuinissaannut  malunnaatilimmik  oqilisaaffissiusumik  aaqgissuussisogassasoq, soorlu
nammineerluni inissiaatitaarniartunut, aamma  piginnegatigiilluni  inissiaatitaarniartunut
akilersugassaanngitsunik tapiissuteqartoqartartoq.

- BSU-mik ganga kap. ll-imik illuutit ukiuni 20-ini ingerlaavartumik najornegareersimasut
inuttaannut pigisassanngortinniarlit akiitsuerutsitsinerit atorlugit suliaralugit, kinguaariillu
nikinneranni akiitsunik ingerlatitseqggiisarnerit unitsillugit.

- Nunagarfinnut illogarfinnullu aningaaseriviit (Bankit) aningaasalersuiffigiumanngisaannut ineqar-
nikkut aningaasalersuisinnaanissanut innuttaasunut periarfissiinissaqg immikkut aaqgissuullugu
suliarineqassaag. Assersuutigalugu nammineq illuliassanut aaqqgissuussinernut periarfissiinikkut.

- Utoqqalisunut peqgissunut naleqgquttunik piginnegatigiilluni illulioriaatsimik aaqqissuus-
sisogarnissaa ilanngullugu suliarinegassaaq.

Suliffiit inuttassaqanngitsut inuttalerumallugit nunagqatitsinnut inissamik neqeroortar-neq
eggqunnegassaag. Aamma taamatut kalaallit Danmarkimi ilinnartut naammassinerminni
nunatsinnut uterlutik suliffissarsiornerini inissagarnissaat isumagineqartassaaq.

Inissianut attartortakkanut akiliutaasartut gaffasippallaagaat, taamaattumik aningaasar-
tuutit pisariagannginnerusut soorlu allaffissornerujussuarmut assigisaannullu atorneqar-
tartut piiarneqartariagarput. A/S INIl-ip ingerlannegarnera atuisunut inuiagatigiinnullu
akitsoorsaataaginnarnersoq ilanngullugu nalilersorneqassaaq.

Aaqqisuusseqqittogartariqarpoq iluanaarniapilullutik inissianik attartortitsisartunut nunar-
put ingerlatsiviusinnaajunnaarlugu.

Kalaallit Nunatsinni sanaartornermi akit apparsarneqartarigarput, sanaartornermi akit
gaffasippallaaraagata ineqarneq akisoorujussuanngortarpoq allaat akunnattumik isertitallit
akissaaruttarlutik. Nunatsinni sanaartornermiit aningaasat avammut anninneqartartut
gaasiuppat? Aamma tamakku nakkutigineqartarigarput.

Oqallisilluarisi



